
THUHMA

Kum 2021 - 2022 academic session chu COVID-19 pandemic avangin zirna inte hawn theih lohin a la awm mek zel a.
School kai theih ni lo mahse, zirlai naupang te tan lehkha zir chawlh ngawt theih a ni lo a, a tha ber bawk hek lo ang.
Chuvangin, an zirlaite an bahlah lutuk loh nan theih ang anga an zir chhunzawm dan fur kawng zirfirftute leh nu leh pate
pawhin kan ngaihtuah a ful ta a ni.

Zirlaibua chapter tinah hian zir chhuah tur bituk (Learning Outcomes) a awm vek a. Chu zir chhuah tur bituk chu zirlaiten
an zir chhuah ngei a pawimawh ber a, chu chu school an kal emaw an kal thei lo a nih pawhin an thiam chhuah ngei theihna
tfura hmalak chu zirnain a fum a ni.

Hemi atana zrfirtu, nu leh pa leh naupangte kawng kawhhmuhtu tur Academic Work Plan for Home Learning-2021 - 2022
chu buatsaih a ni a. He Work Plan hian subject tin leh chapter tinte hawl kim vekin, naupangten anmahni ngei che chhuaka an
fih tur activities te, project work te pawh tarlan vek a ni. Heng fih tur ruahmante hi a then chu mahni inchhunga tih theih mai, a
then chu pawn chhuak a tih ngai, a then chu thiante nena a huhova tih ngai chite an ni hlawm a. Kan hun fawn ang zel leh
kan awmna hmun azira mahni remhriatna hmanga heng fih turte hi zirtirfuten siamrem te pawh a ngai thei ang. A pawimawh
ber chu zirlaiten zir chhuah tur bituk hi an zir chhuah kha a nih avangin he Work Plan ang chiah chiaha tih kher kha tum ber tur
a nilo tih hre tlang ila, a kawng inkawhhmuhna a nih ang takin hmang thiam ila kan sawtpui ngei pawh a rinawm.

He Academic Work Plan for Home Learning-2021 - 2022 hi tangkai taka hman a nih theih nan a hmangtu zawng
zawngte duhsakna ka hlan a, a lo that leh zualna atana rawtnate pawh a awm a nih chuan lawm ftakin kan pawm ang.

Aizawl (LALDAWN | CHAWNGTHU)
16™ June, 2021 Dir r, SCERT
Mizoram, Aizawl







KAIHHRUAINA

. Academic Work Plan for Home Learning 2021 - 2022 hi zirtirftuten an zirtirnaa puitu tura siam a ni.

. Textbook atanga duan a ni a. Zirlaibua chapter tinte atanga zir chhuah tur bituk (Learning Outcomes), zirtir dan tur,
naupangten an fih turte leh chapter tinte zir hun ftur bithliah a ni.

. Zirfirtute puitu tura duan a nih angin, zirtirtu chuan naupangte zirtirna atan an hmang tangkaiin an zawm tur a ni.

. Tih turte (exercise) te hi naupangten chapter an zir zawh apiangin an ti zel ang a, Project Work leh Activities-te hi tintir
ngei tur a ni a, chu chuan mark a keng tel ngei bawk tur a ni.

. CCE Guidelines mila buatsaih a nih angin naupangte thlen chin hre turin zirtiruten an vil reng tur a ni a, Unit/Chapter
pahnih (2) zel an zir zawhah naupangte chu test pek tur a ni. Test-na tur hi zirtirfuin a buatsaih lawk ang. Heng Test atang
hian naupangte zirlai hrut nawnpui a ngaih leh ngaih loh zirtirtuin a hre thei dawn a ni.

. Naupang nu leh pate (an chenpuite) chu an fate lehkha zirna leh hmasawnna kawnga mawhphurtu pawimawh tak an
nih thu leh hemi Work Plan-te hmang hian an fate lo enpui thin tura beisei an ni tin hriattir fur a ni.

. Academic Work Plan for Home Learning 2021 - 2022 bu chhunga thu awm te:

e Unit, Chapter leh Chapter thupui

Learning Outcomes (Zir chhuah tur bitukte)

Zirtirna kalpui dan tur (Pedagogical process)

Test kalpui dan tur (Oral Test & Written Test)

Assignment/Project tih dan turte

Activities tih dan turte




e Written Test — ziaka chhan tur zawhnate

e Nipek zat — chapter zir hun chhung tur bituk.

8. Zirtirtu chuan Academic Work Plan for Home Learning 2021 - 2022 nih phung leh a hman dan tur hi naupang chhungte

hnenah an hrilhfiah tur a ni.

